Aðalfundur Ungmennafélags Selfoss haldinn í 
félagsheimilinu Tíbrá fimmtudaginn 28. apríl 2011 kl. 20:00.

Fundargerð

1. Formaður félagsins, Grímur Hergeirsson, setti fundinn og bauð fundarmenn og gesti      velkomna.

2. Fundarstjórar voru kosnir Guðmundur Kr. Jónsson og Örn Guðnason til vara.

3. Fundarritarar voru kosnin Svanur Ingvarsson og Helena Sif Kristinsdóttir.

4. Í kjörbréfanefnd voru kosnir Sandra D. Gunarsdóttir, Sveinbjörn Másson og Ragnheiður Thorlacius. 
5. Fundargerð síðasta aðalfundar var lögð fram til samþykktar. 
Fundargerðin er birt í ársskýrslunni og hefur auk þess verið aðgegnileg á heimasíðu félagsins frá því skömmu eftir aðalfund 2010. Ákveðið var að afgreiða fundargerðina síðar á fundinum.
6. Formaður flutti ársskýrslu félagsins.
Grímur Hergeirsson flutti skýrslu stjórnar og fór yfir helstu atriði er fram koma í ársskýrslu félagsins sem lögð var fram á fundinum. Hann þakkaði fráfarandi gjaldkera góð störf og sagði jafnframt að framtíð félagsins væri björt. Að lokum bað formaður fundarmenn að rísa úr sætum og minnast látins heiðursfélaga Umf. Selfoss, Kolbeins I. Kristinssonar, sem lést 30.nóvember 2010.
7. Gjaldkeri leggur fram reikninga félagsins til samþykktar. 
Hansína Kristjánsdóttir gjaldkeri fór yfir helstu tölur ársreikninga félagsins. Sagði hún jafnframt að nú væri birtur í árssýrslunni samstæðureikningur en það hefði ekki verið gert í nokkur ár. Niðurstaða hans sýndi rúmlega 4 millj. kr. hagnað þegar á heildina er litið. Lauk hún máli sínu með því að þakka gjaldkerum deilda og ráða fyrir gott samstarf og vonaðist til að eiga það áfram sem bókari félagsins.

Fundarstjóri fagnaði því að nú væri lagður fram samstæðureikningur sem hann sagði að gæfi góða mynd af heildarveltu félagsins.

8. Sandra D. Gunnarsdóttir lagði fram álit kjörbréfanefndar og fór yfir mætingu fulltrúa. Alls voru mættir 54 fulltrúar af 57 sem áttu rétt til setu á fundinum.
9. Engar umræður urðu um skýrslu formanns eða reikninga félagsins og voru þeir samþykktir samhljóða.
10. Ávörp gesta.

Fundarstjóri bar aðalfundinum kveðju frá formanni HSK sem ekki gat komið á fundinn.
Eyþór Arnalds, formaður bæjarráðs Árborgar, sagði að margt hefði breyst í þjóðfélaginu undanfarið, nú væru erfiðari tímar og fjárhagsstaða sveitarfélaga til framkvæmda væri ekki eins sterk. Hann ræddi um mikla uppbyggingu íþróttamannvirkja og sagði að aðstaðan á Selfossi væri einstök með íþróttamannvirki í hjarta bæjarins. Framundan væru tvö stór mót þ.e. Unglingalandsmót UMFÍ 2012 og Landsmót UMFÍ 2013 og að þeim fylgdi áframhaldandi uppbygging. Ræddi um gott samstarf Sveitarfélagsins og Ungmennafélagsins og minntist m.a. á uppbyggingu íþróttamannvirkja, skólamál og akademíur, og hvatagreiðslur, í því sambandi.
Hafsteinn Þorvaldsson, heiðursfélagi, tók til máls og þakkaði félaginu fyrir að halda aðalfundinn á 80 ára afmælisdegi sínum. Hann óskaði félaginu til hamingju með starfið og kvaðst vera ákaflega stoftur af því. Hann sagði jafnframt að stuðningur Sveitarfélagsins við Ungmennafélagið væri til fyrirmyndar. Ræddi um Unglingalandsmót og Landsmót sem væru framundan og að mikil tækifæri fælust í þeim, bæði fyrir bæjarfélagið og íþróttahreyfinguna. Sagði síðan að nú væru fyrirmyndareildir innan Umf. Selfoss orðnar sjö talsins sem væri einsdæmi á Íslandi.

11. Tillögur lagðar fyrir fundinn. 
Formaður las upp tillögurnar.
Tillaga 1.  

Aðalfundur Umf. Selfoss haldinn í Tíbrá 28. apríl 2011 þakkar öllum þeim sem stutt hafa starf félagsins á árinu með þátttöku í starfinu og setu í stjórnum, ráðum og nefndum. Einnig stuðn-ingsaðilum, fyrirtækjum, Sveitarfélaginu Árborg, foreldrum og öðrum sem unnið hafa að fram-gangi félagsins.

Tillaga 2. 

Aðalfundur Umf. Selfoss haldinn í Tíbrá 28. apríl 2011 þakkar bæjarstjórn Árborgar veittan stuðning við starfsemi félagsins. Sérstakar þakkir eru færðar vegna framlags til fyrirmyndar-deilda og meistaraflokka.  

Tillaga 3. 

Aðalfundur Umf. Selfoss haldinn í Tíbrá 28. apríl 2011 fagnar þeim áfanga sem sveitarfélagið Árborg hefur náð við uppbyggingu íþróttasvæðisins við Engjaveg. Nýju vellirnir og mannvirkin hafa bætt verulega aðstöðu til knattspyrnu- og frjálsíþróttaiðkunar. Jafnframt er skorað á Sveitarfélagið að ljúka sem fyrst þeim áföngum sem eru eftir. 

Þá er bent á nauðsyn þess að reist verði knattspyrnuhús í fullri stærð, sundlaugarmannvirki endurbætt og að aðstaða fyrir júdó og taekwondo verði bætt. Auk þess sem fyrirsjáanlegt er að þrátt fyrir tilkomu nýs íþróttahúss við Sunnulækjarskóla munu íþróttahús á staðnum ekki fullnægja þörfum félagsins fyrir æfingaaðstöðu innanhúss.

Tillaga 4. 
Aðalfundur Umf. Selfoss haldinn í Tíbrá 28. apríl 2011 tekur undir samþykkt 70. Íþróttaþings ÍSÍ um áfengisauglýsingar og hvetur deildir félagsins til beita sér gegn hvers konar áfengisauglýs-ingum í tengslum við íþróttastarf sem hvetja til neyslu áfrengra drykkja.

Tillaga 5
Aðalfundur Umf. Selfoss haldinn í Tíbrá 28. apríl 2011 tekur undir samþykkt 70. Íþróttaþings ÍSÍ um tóbaksnotkun og hvetur alla aðildarfélaga, deildir, unglingaráð og nefndir til að halda á lofti áróðri og beita sér af alefli gegn allri tóbaksnotkun og annarri notkun fíkniefna í tengslum við íþróttaiðkun á vegum félagsins. Óásættanlegt er að fíkniefni hverju nafni sem þau nefnast séu notuð í tengslum við íþróttaiðkun af iðkendum, þjálfurum eða öðrum sem koma að skipulögðu starfi félagsins. 

Greinargerð:
Í stefnuyfirlýsingu ÍSÍ og forvarnastefnu Umf. Selfoss þar sem fjallað er um forvarnir og fíkniefni kemur skýrt fram að neysla áfengis, tóbaks eða annarra fíkniefna á aldrei samleið með iðkun íþrótta. Það er því keppikefli fyrir íþróttahreyfinguna að vinna með markvissum hætti að forvörnum innan síns vettvangs. Allir sem starfa fyrir íþróttahreyfinguna bera ábyrgð sem fyrimyndir barna og ungmenna, ekki síst þjálfarar og afreksfólk. Rannsóknir sýna að neysla munntóbaks hefst oft vegna hópþrýstings og fyrirmynda. Komið hefur fram í rannsóknum að munntóbaksneytendum er hættara við meiðslum en þeim sem ekki nota munntóbak. Mikilvægt er að allir virði lög og reglur Umf Selfoss þar sem m.a. kemur fram að öll neysla vímuefna hvers konar er bönnuð í tengslum við æfingar, fjölskyldumót og keppnir á vegum félagsins.

Breytingatillaga við tillögu 3. 

Aðalfundur Umf. Selfoss haldinn í Tíbrá 28. apríl 2011 fagnar þeim áfanga sem sveitarfélagið Árborg hefur náð við uppbyggingu íþróttasvæðisins við Engjaveg. Nýju vellirnir og mannvirkin hafa bætt verulega aðstöðu til knattspyrnu- og frjálsíþróttaiðkunar. Jafnframt er skorað á Sveitarfélagið að ljúka sem fyrst þeim áföngum sem eru eftir. 

Þá er bent á nauðsyn þess að reist verði knattspyrnuhús í fullri stærð, sundlaugarmannvirki endurbætt og að aðstaða fyrir júdó og taekwondo verði bætt. Einnig að komið verði upp húsnæði við mótokrossbrautina með snyrtiaðstöðu og aðstöðu til búningaskipta. Auk þess sem fyrirsjáanlegt er að þrátt fyrir tilkomu nýs íþróttahúss við Sunnulækjarskóla munu íþróttahús á staðnum ekki fullnægja þörfum félagsins fyrir æfingaaðstöðu innanhúss.

F.h. mótokrossdeildar

Magnús Ragnar Magnússon.
12. Verðlaunaafhending

Formaður og framkvæmdastjóri afhentu viðurkennigar.

-
Helgi S. Haraldsson fékk afhentan Björns Blöndals bikarinn fyrir framúrskarandi störf í þágu félagsins.
-
Júdódeild fékk afhentan UMFÍ bikarinn sem deild ársins.

-
Hafsteini Þorvaldssyni var veittur blómvöndur í tilefni 80 ára afmælis.

Kaffihlé

12. Verðlaunaafhendingu framhaldið

-
Guðmunda Brynja Óladóttir, knattspyrnuakona, fékk afhentan bikar sem íþróttakona Umf. Selfoss 2010 og  Ragnar Jóhannsson, handknattleiksmaður, fékk afhentan bikar sem íþróttakarl Umf. Selfoss 2010.

13. Umræður og afgreiðsla tillagna.

Engar umræður urðu um fram komnar tillögur og voru þær síðan allar samþykktar samhljóða.
Fundargerð síðasta aðalfundar borin upp og samþykkt samhljóða.

14. Lagabreytingar.

Framkvæmdastjóri lagði fram tillögu um að tvær lagabreytingar yrðu teknar fyrir á fundinum.

Tillaga 6.
Aðalfundur Umf. Selfoss haldinn í Tíbrá 28. apríl 2011, samþykkir, skv. 25. grein laga félagsins, að taka til umfjöllunar tillögu 7 og tillögu 8 sem fjalla um lagabreytingar.
Var tillaga 6 samþykkt með öllum greiddum atkvæðum gegn einu. 

Lagði hann síðan fram eftirfarandi lagabreytigar:

Tillaga 7
Núverandi grein:

3. grein. 
Keppnisbúningur og æfingabúningur félagsins skal vera í vínrauðum og hvítum aðallitum með hvítri áletrun og merki félagsins í vinstri barmi.  
Hverri deild innan félagsins er heimilt að útfæra ofangreinda aðalliti á keppnisbúningum að eigin vild, en þó fá staðfestingu aðalstjórnar. Heimilt er hverri deild að setja á aðra búninga en keppnisbúninga, táknmerki viðkomandi deildar og stofnár.

Tillaga að nýrri grein:

3. grein. 
Keppnisbúningur og æfingabúningur félagsins skal vera í vínrauðum og hvítum aðallitum með hvítri áletrun og merki félagsins í vinstri barmi. 

Félagsgalli skal vera með vínrauðum aðallit og merki félagsins í vinstri barmi.
Hverri deild innan félagsins er heimilt að útfæra ofangreinda aðalliti á keppnisbúningum að eigin vild, en þó fá staðfestingu aðalstjórnar. Deildum er heimilt að útfæra æfingafatnað að eigin vild, en þó fá samþykki aðalstjórnar. Heimilt er hverri deild að setja á aðra búninga en keppnisbúninga, táknmerki viðkomandi deildar og stofnár.

Tillaga 8
Núverandi grein:

Hluti úr. 15. grein

Atkvæðisrétt á aðalfundi hafa eftirtaldir 50 félagar: 
1. Framkvæmdastjórn félagsins.
2. Formenn allra deilda félagsins. 
3. Auk þess samtals 43 fulltrúar deilda, sem kosnir eru á aðalfundi þeirra eða stjórn tilnefnir skv. ákvörðun aðalfundar deildarinnar, í réttu hlutfalli við iðkendur hverrar deildar á aldrinum 6-16 ára. Við ákvörðun hverjir séu iðkendur skal miðað við að iðkun sé regluleg, a.m.k. einu sinni í viku yfir tímabil sem sé að lágmarki 3 mánuðir á almanaksárinu, skv. skráningu í félagakerfi.Hver félagi getur aðeins farið með eitt atkvæði. Hafi deild ekki haldið aðalfund eða sent fullgilt félagatal til aðalstjórnar á tilsettum tíma, eða ársreikningar deildar eru ekki samþykktir á aðalfundi hennar missa allir fulltrúar deildarinnar atkvæðisrétt á aðalfundi Umf. Selfoss.

Tillaga að nýrri grein:

Hluti úr. 15. grein

Atkvæðisrétt á aðalfundi hafa eftirtaldir félagar: 
1. Framkvæmdastjórn félagsins.
2. Formenn allra deilda félagsins. 

3. Gjaldkerar allra deilda félagsins
4. Auk þess samtals 30 fulltrúar deilda, sem kosnir eru á aðalfundi þeirra eða stjórn tilnefnir skv. ákvörðun aðalfundar deildarinnar, í réttu hlutfalli við iðkendur hverrar deildar á aldrinum 6-16 ára. Við ákvörðun hverjir séu iðkendur skal miðað við að iðkun sé regluleg, a.m.k. einu sinni í viku yfir tímabil sem sé að lágmarki 3 mánuðir á almanaksárinu, skv. skráningu í félagakerfi.

Hver félagi getur aðeins farið með eitt atkvæði. Hafi deild ekki haldið aðalfund eða sent fullgilt félagatal til aðalstjórnar á tilsettum tíma, eða ársreikningar deildar eru ekki samþykktir á aðalfundi hennar missa allir fulltrúar deildarinnar atkvæðisrétt á aðalfundi Umf. Selfoss.

Eiríkur Sigurjónsson tók til máls og lagði til að tillaga 7 yrði felld. Var ósammála því að gerðar yrðu breytingar varðandi vínrauða litinn sem væri litur félagsins.

Elínborg Gunnarsdóttir tók til máls og hvatti deildir félagsins til að sína metnað og vera samstíga í því að nota vínrauða litinn á alla keppnisbúninga og þar sem hópar á vegum félagsins kæmu fram.

Tillaga 7 var borin undir atkvæði og var samþykkt með öllum greiddum atkvæðum gegn einu.

Engar umræður urðu um tillögu 8 og var hún samþykkt með öllum greiddum atkvæðum.

15. Fjárhagsáætlun aðalstjórnar var borin upp og samþykkt samhljóða. 
Fjárhagsáætlanir deilda voru staðfestar.

16. Tillaga um að árgjald verði 2.000 kr. var borin upp og samþykkt samhljóða.

17. Stjórnarkjör.

Eftirfarandi tillaga um skipan stjórnar var samþykkt samhljóða:

Formaður: Grímur Hergeirsson.

Gjaldkeri: Hróðný Hanna Hauksdóttir.

Ritari: Sandra D. Gunnarsdóttir

Meðstjórnendur: Sveinn Jónsson og Jóhannes Óli Kjartansson.

Eftirfarandi tillaga um tvo skoðunarmenn reikninga og tvo til vara var samþykkt samhljóða:

Brynja Hjálmtýsdóttir og Helga Baldursdóttir.

Til vara: Snorri Sigurfinnsson og Ólafur Ragnarsson.

Eftirfarandi tillaga um skipan jólasveina- og þrettándanefndar var samþykkt:

Svanur Ingvarsson, Þröstur Ingvarsson, Guðmundur Ingvarsson og Þórarinn Ingólfsson.

18. Önnur mál.

Helgi S. Haraldsson, formaður frjálsíþróttadeildar, tók til máls og byrjaði á að þakka þann heiður sem honum væri sýndur með því að veita honum Björns Blöndals bikarinn. Hann ræddi um nýjan frjálsíþróttavöll sem verður formlega tekinn í notkun í vor og sagði jafnframt að völlurinn yrði einn fullkomnasti völlur landsins. Nú þegar væri búið að skipuleggja nokkur stór mót á honum í sumar. Möguleikar til mótahalds væru margir. Minntist einnig á Unglingalandsmót 2012 og Landsmót 2013 og hvatti fólk til að taka höndum saman um að gera þau sem glæsilegurst. Fjöldi gesta kæmi á Selfoss og að við yrðum að sýna gestrisni og nýta þau tækifæri sem skapast. Þá lýsti hann yfir ánægju sinni með gott samstarf og samráð bæjaryfirvalda og Ungmennafélagsins varðandi uppbyggingu íþróttamannvirkja.
Grímur Hergeirsson formaður þakkaði traustið sem honum væri sýnt. Þakkaði einnig fráfarandi gjaldkera Hansínu Kristjánsdóttur góð störf . Bauð nýjan gjaldkera Hróðný H. Hauksdóttur jafnframt velkomina í stjórnina og vænti góðs af störfum hennar. Óskaði Jóhannesi Óla Kjartanssyni meðstjórnanda til hamingju með afmælið sem væri í dag.
Guðmundur Kr. Jónsson óskaði nýkjörinni stjórn til hamingju með kjörið. Ræddi um deildaskiptingu félagsins sem á sínum tíma hefði verið til góðs og góða fjárhagsstöðu félagsins í heild sinni. Ræddi um nýja aðstöðu á frjálsíþróttavellinum og hvatti almenning til að nýta sér hana.
Björn Gíslason, fyrrverandi formaður, ræddi um merki félagsins sem hann er höfundur að. Sagði frá tilurð þess 1966 og kvaðst ánægður með notkun þess í dag. Merkið væri stílhreint og fallegt og stæði ávallt fyrir sínu. Sagði einnig að vínrauði liturinn væri mjög fallegur og hvatti fólk til að nota hann sem mest. Ræddi síðan íþróttasöguna lítillega í sögulegu samhengi, íþróttavöllur hefði verið tekinn í notkun 1950, sundlaug 1960 og grasvöllur 1965. Allt hefði þetta orðið til fyrir þrýsting frá Ungmennafélaginu. Sagði hann að framtíð félagsins í dag væri björt og hvatti menn til að halda áfram á sömu braut.
Fundarstjóri bar upp fundargerð síðasta aðalfundar og var hún samþykkt samhljóða.
Örn Guðnason framkvæmdastjóri félagsins tók til máls og ræddi m.a. um merki félagsins. Sagði hann að í leit sinni að höfundi merkisins hefði fyrsti maðurinn sem hann spurði verði hönnuðurinn sjálfur. Hann bað félagsmenn að hugleiða vel tillögur um bann við áfengisauglýsingum og tóbaksnotkun sem hefðu verið samþykktar á fundinum. Félagið gegndi mikilvægu hlutverki í forvarnarstarfi í sveitarfélaginu. Hann ræddi um 75 ára afmæli félagsins og hvatti deildir til að taka myndarlega þátt í afmælisdeginum sem væri 1. júní næstkomandi. Að lokum hrósaði hann félagsmönnum sem mættu á aðalfundinn fyrir frábær störf í þágu félagsins og sagði að ásýnd og árangur félagsins væri þeim að þakka. Þeirra framlag til samfélagsins væri ómetanlegt. Hvatti hann alla til að nota H-vítamínið óspart þ.e. að hrósa hvert öðru. Jafnframt hvatti hann íþróttafólkið til að vera góðar fyrirmyndir og setja sér enn hærri markmið. 
Að lokum tók fundarstjóri til máls og minnti á að 1. Grýlupottahlaupið væri laugardaginn 30. apríl. Einnig sagði hann frá störfum afmælisnefndar og hvatti deildir til að skila tímanlega efni í afmælisblaðið. Síðan þakkaði hann sunddeildinni fyrir frábærar veitingar og sleit fundi.

Fundi slitið kl. 22:29.

